Jesusman
Yupachicugcunaman Pipag
Maypagsi Juan Naupacagta

Cartacungan

Naupataga shumag tantianaypag uchuclata
niyushay Juan imanir cay galayunan -carta
isquirbingantas.

Jesuspa cachran rurag Juanga cayara né pasay
auquinmi. Chaypin wichan achcam runacuna
gotucapicug Jesusman yupachicugcunawan.
Chaura paycunatam chay vyachrachigcunaga
yachrachipéacug lutan casquita cay nir: “Diospa
naupanchru noganchipa cuerpunchi lutan
cayaptinga, imanaypam Diospa-mayinga
noganchinuy runamanga muyuman cara” nirmi.
Chaypitas cay nirtan yachrachipdcug: “Chaura
cuerpu lutan cayaptinga, jina cawashun ima
lutanta rurayarsi” nirtan.

Chaura Juanga chaynuy yachrachipdcugta
mayarmi isquirbira cay cartata. Jinarcurmi
aparachira Jesusman yupachicugcuna mana
engafidchicurcdnanpag. Paygaisquirbira cay nirmi:
“Nogaga ricapura quiquimi Jesustaga, jinaman
mayarami rimagtas. Chaymi nogaga nircayag
razoncagta Jesus yachrachinganpitaga” nirmi.

Chaura Juanga cay carta isquirbiyta galayura
cay nirmi:

Jesusmiimaycamas cawachicugga

1 Cay cartata isquirbiydmii gamcunaman
Jesucristopitam. Payga na cayara manaragsi
imas camacaptilanmi. Natan nogacunaga
mayapdcurdmi rimanganta, jinaman
flawicunawanmi ricapacurd. Paytaga shumagmi
rircapapécurd, natan maquicunawansi yatasham
capaci. Paymi chay imaycamas cawachicugga.
2 Chay cawachicugga nami reguechicusha,
paytaga razonpam ricasha capdci. Chaymi
cananga willaparcayag imaycamasi cawachicug
canganpita. Payga jana pachachru Tayta
Dioswanmi cara. Jinarcurmi noganchichru
reguechicusha. 3 Chauraga chay ricapacungitam,
jinaman mayapdcungdtam willarcayag, gamcunas
nogacunawan juc shongola cawapicunaypag.
Néatan razonpa juc shongolaga cawanchi Tayta
Dioswan, jinaman Diospa-mayin Jesucristowan
cawarmi. 4 Cayta isquirbiydmii alisca cushisha
razonpa cawananchipagmi.

Diosga alila ruragmi
5 Cay willapatam Jesucristopita mayacurcara.
Chaytam gamcunata willaparcayag. Cay

willapaga caymi cayan: Diosga ali ruragmi. Payga
manam imaysi lutanta ruranchu. % Mayganchis
“Dioswan alim cawaya” niyar, juchata chaynuyla
rurayarga, casquicuyanchim, natan manam
razoncag willapa ningannuy ruranchichu.
7Dioschu alilata ruran. Chaynuy noganchis alita
rurayar cawashun. Chaynuypam cawashun juc
shongola jucwan jucwansi, nitan Diospa-mayin
Jesucristo yawarninta jichrar wanunganpam
lapan juchanchipita Dios perdondmanchi.

8 Mayganchis noganchichru “Manam juchéa
canchu” nirga, lutantam ruracuyanchi.
Chaynuy rimarga manam razoncag willapa
ningannuychu canchi. 9 Antis juchanchicunata
Diosta willapacushun, payga ningannuyla rurag
carmi, natan ali rurag carmi, juchanchicunata
perdondmanchi. Chauraga nd mana juchaynagmi
canchilapan lutan ruranganchicunapita. 10 Ndtan
noganchi “Manam juchdcurdchu” nishaga, Tayta
Diostam ricayanchi casqui rimagpag. Chaynuy
nirga manaran razoncag willapa ningannuy
canchiragchu.

2

1 Wamrénuysi cayagcuna, ama juchdécurcaychu.
Chaypagmi caycunata isquirbiydmu. Jinacayta
maygansi juchécuruptinga cayan mana juchaynag
Jesucristom Tayta Diospa naupanchru
washaménanchipag. 2 Jesucristoga wanusha
nd imay imaycamas salvasha cananchipagmi,
ndtan manam nogalanchipagchu, antis lapan cay
pachachru runacunapagwanmi.

Pitas chregnipagga juchalachriiran cayan

3 Caynuypam musyanchi paypa canganchita;
musyayanchi pay mandamanganchicunata
rurarmi. 4 Pi maysi “Nogaga Diospam ca”
niyar, ndtan mandangancunata mana cdsucugga
casquim. Chay runaga manam razoncag
willapa ningannuychu riman. > Nétan pisi
Dios rimangancunata Ccdsucugga, razonpam
na cuyacugman muyurun. Chaynuypam
Dioswan razonpa cawanganchita musyanchi.

6 Chauraga pisi “Dioswanmi cayd” nigga,
Jesucristo cawangannuymi cawanman.

7 Cuyashdcuna, Dios mandamanganchita
cay isquirbimungdga manam mushogchu,
antis unaycaglam. Chaytam gamcunaga
galayunanpita-pachas mayapécuray. 8 Nétan
yapay yarparcdrichishay Dios mandamangan-
chita. Chayga cayan jucninchis jucninchis
cuyanacunanchim. Chaynuymi Jesussi cawara,
jilnaman gamcunas chaynuymi cawarcayanqui.
Chaymi lutan ruraycuna né carupayan, ndtan ali
ruraycuna ni ruracayan.

9 Chaura pisi “Alitam rurayd” niyar,
Jesusman yupachicug-mayinta chregniparga,
cawayan lutanlata rurayarmi. 10 Pisi Jesusman
yupachicug-mayinta cuyagga, alitam né rurayan.
Chaynuy cawarga manam juchécunsi ni pitas
juchécachingasi. 11 Nétan Jesusman yupachicug-
mayinta chregniypagga, lutanlataran rurayan.
Chaura payga manam musyanchu imaycamas
cunchuyman aywayanganta.

Diosta mana cdsucug runacunanuyga ama
cawapdcuychu

12Wamrénuysi cayagcuna, Jesucristo né juchaycu-
napita
perdonasha capdcushuptiquim gamcunaman
isquirbiydmu.
13 Gamcuna né Dios ningannuy ali cawayagcuna-
pagmi isquirbiyamu,
mana cay pachas camasha cangalanpita
cawayag Diospa capécuptiqui.

Ndtan gamcuna waranpa waranpa mas

Casucurcayagcunapagmi lsqulrblyamu
lutan rurachishugniqui munayniyog Asyagta
na yalisha capacuptiqui.

Gamcuna Dioswan yupachicuyta chayrag

galayuyagcunapagmi isquirbiydmi, Tayta
Diosninchipa na capécuptiqui.

14 Chaura gamcuna Dios ningannuy na ali cawag-
cunapag isquirbimurd, mana cay pachas
camasha cangalanpita

na cayag Diospa capacuptiquim.

Gamcuna waranpa waranpa mas
Casucurcayagcunapagsi isquirbimura,

na ali shayupacurcaptiquim,

ndtan Dios rimangancunata lapan shongoycu-
napa chrasquisha capécuptiquim,

jinaman Asyagta nd yalisha capacuptiquim.

15 Chaymi ama cawapéacunquichu Diosta mana
cdsucugcunanuyga, Ni amatan paycunanuyga
ima lutantas rurapdcunquichu. Pisi paycunanuy
ruragcagga, manaran Tayta Diosta cuyanragchu.
16 Pi maysi Diosta mana cdsucug runaga
cawan shongon munangannuyla lutanta
rurayarmi, fawin ricapunganta ima-aygatas
munayarmi, ndtan  imayog canganpitas
alinnintucuyarmi. Chaynuy cawayga manam
aywamun Diospitachu, antis Diosta mana cdsucug
runacunapitam. 17Chaynuy cawayga ushacaglam
cayan, ndtan Tayta Dios munangannuy cawagmi
ichaga cushisha na cawarcayan imaycamas.

18 Wamridnuysi cayagcuna, cananga ndmi
cayanchi ushanan junagchru. Gamcuna
mayapdacuraymi  Cristotucug  shamunanpita.

Chayga cayan Cristota chregnigmi. Cananga

Cristotucugcuna achcam ricacardrimun.
Chaypam musyayanchi ushanan junagcunachru
cayanganchita. 19 Paycunaga noganchipita

yargardrin mana noganchi casta carmi. Chay
yargapdcunganwan musyachimanchi paycunaga
mana noganchi casta capdcungantam.

20 Nédtan gamcunawanga cayan Jesucristo
cachramungan Santu Espiritum. Chaymi lapaysi
gamcunaga shumag musyarcayanqui razoncag
willapapita. 2! Chauraga gamcunaman isquir-
bimura razoncagpita shumag musyapacuptiquim.
Gamcuna musyarcayanquim, mana 1ima
casquis chay razoncagpita yargamunganta.
22 Chauraga ¢pitag cayan casqui rimagga? Casqui
rimagga cayan “Jesusga manam ‘Salvacugtam
cachramushag’ Dios ninganchu” nigmi. Chayga
cayan Cristo chregnigmi, chaynuy nirga manam
Diospagchu rican, Tayta Diostas ni Diospa-
mayin Jesustas. 23 Pi maysi Diospa-mayin Jesusta
“Manam payga Diospa-mayinchu” nigga, manam
Tayta Dioswanchu cawan. Pi maysi “Jesusga
razonpa Diospa-mayinmi” nigga, nami Tayta
Dioswan cawayan.

24 Chay galarinanpita mayacurcangay willapa
ningannuy cawapacuy. Chay mayapacungaynuy
cawapdcurga, cawapicunqui  Diospa-mayin
Jesucristowanmi, jinaman Tayta Dioswanmi.
25 Chaynuy cawananchipita Jesucristoga
ndmi nimaranchi Dioswan chay imaycamas
cawananchipita.

26 Caycunata isquirbimi chay casqui

yachrachigcuna pantacéachipdcushuptiquim.
27 Néatan Jesus cachramungan Santu Espirituga
gamcunawanmi cayan. Chaura quiquin Espiritu
lapanta yachrarcayachishuptiquiga, manam pisi
yachrachipdcushunayragchu. Pay nimanganchiga
manam casquichu, antis razoncagmi. Chauragar
cawarcayay Jesucristowan, Santu Espiritu
tantiarcayachishungaynuyla.

Diospa-mayin Jesusga alila ruragmi

28 Cananga cuyay wamrdnuysi cayagcuna,
cawapdacuy Jesucristopita mana raquicdlar, na
pay ricacidmuptin mana manchacunanchipag,
antis chraramuptin paypa naupanchru cushisha
cananchipag. 29 Pay alila rurag canganta
musyarcayarga, musyapacunquim chay alita rurag
runacunas, Diospa runan capécunganta.

3

1 Tantiapacuy, Tayta Diosninchiga alicusam
cuyamanchi. Chaymi cananga paypa castan
nd cayanchi. Chaynuy canganchitam
runacunaga mana tantiapacunchu, mana paypa
castan capdcur. 2 Cuyashidcuna, cananga na
Diospa castanmi cayanchi. @ Ndatan manaran
musyanchiragchu imanuy cananchitas. Caytam
ichaga musyayanchi: Jesucristo ricacaramuptin,
paynuy mana juchaynag cananchita. Chaura
paytaga imanuycagtas shumagmi ricapushun.
3 Chauraga pi maysi Jesusta shuyacuyagga,
quiquilanpitam nd mana juchdcuyta munanchu,
Jesusnuy mana juchaynag cananpag.

4 Nétan pi maysi juchacuyélar cawagga, Dios
isquirbichingancunatam  mana  cdsucunchu.
Chaura  Diosninchi  isquirbichingancunata

mana cdsucugga, juchdcuyanmi. 5 Gamcuna
shumagmi musyarcayanqui cayta: Jesucristoga
cay pachaman aymura juchanchipita

perdondmadananchipagmi, ndtan payga mana pasay
juchécugmi. ¢ Chauraga lapansi Jesuswancagga,
manam chaynuyla juchécuyélarchu cawan. Nétan
lapansi juchacuydlar cawagga manacagpagmi
ricapécun Jesusta.

7 Wamrdnuysi  cayagcuna, “Juchécusha
manam pisi imandmdshunsi”  nigcunatag
pantacaririchishunquiman. Pi maysi alita rurayar
cawagga, cayan Jesucristonuysi alita ruragmi.
8 Natan juchécuydlar cawagga Asyagpam.
Asyaglam juchdcuyanga galayunanpita-pachas.
Diospa-mayin Jesucristoga cay pachaman
aywamura, ima-aygatas Asyag rurangancunata
manacagman rurananpagmi. 9 Pi maysi Diospa
runancagga, manam chaynuyla juchdécuyarchu
cawan, Dios cawangannuy cawayta galayusha
car.  Natan Diospa castan carmi juchécuyar
cawayta munanchu. 10 Chauraga chaynuypam
musyanchi picuna Diospa castan cangantas,
jilnaman picuna Asyagpa castan cangantas. Pi
maysi alita rurayar cawagga Diospa castanmi
cayan. Natan Jesusman yupachicug-mayinta
mana cuyagga, manam Diospa castanchu.

Razonpa cuyanacur cawapdicuy
11 Caymi cayan galayunanpita mayapécungay
willapa: Cuyanacuyar jucninchis jucninchis

cawananchim. 12 Chaymi ama cachwanchu
Cain jutiyog runanuyga. Payga Asyagpa
munayninchru  carmi, wauguen  Abelta
wanurachira. ¢Imanirtag wanurachira? Imatas
lutancunala rurag carmi, ndtan wauguen
Abel alita rurag captinmi. 13 Jesusman
yupachicug-mayicuna, ama mayacasha nirag
capicuychu cay pachachru lutan ruragcuna
chregnipapécushuptiqui. 14 Noganchiga
wanushanuysi Diospag cayanganchipita, canan
paywan cayanganchita musyayanchi, Jesusman
yupachicug-mayinchicunata cuyayanganchipam.
Ndtan Jesusman yupachicug-mayinta mana
cuyagga, juchalataran rurayan. 15 Pi maysi
Jesusman  yupachicug-mayinta  chregnigga,
cayan runa wanuchignuymi. Nétan gamcunaga
musyarcayanquim pisi runa wanuchig Dioswan
mana cayanganta. 16 Jesucristo noganchi
raygo wanunganpam musyayanchi alisca
cuyayamanganchita. Chaynuymi noganchis
Jesusman yupachicug-mayinchicuna raygoga
wanursi wanuchwan. 17 Néatan pisi ima-
aygayogsi cayar, Jesusman yupachicug-mayinta
mana imansi capunganta musyayar mana
yanapay munagga, manam Diosta cuyanchu.
18 Wamrénuysi cayagcuna, amar rimaylapaga
cuyashunchu, antis cuyashunga razonpa,
jilnaman imawansi yanapaypa.

Caynuy cawarga mana mancharilarmi
cawashun imaysi

19 Chaynuy rurarga musyanchi razoncag
willapa ningannuy cawayanganchitam. Chaynuy

cawarga mana mancharilarmi cashun Diospa
naupanchru. 20 Natan shongonchi imapitas
“Manam alitachu ruranqui” nimashaga,
Diosninchiga shongonchipitas masmi musyayan
ima-aygapitas noganchita perdondménanchipag.
21 Cuyashécuna, shongonchi mana imapitas

juchachdmashaga mana mancharilarmi
Diospa naupanchru cashun. 22 Chaura
Dios mandamanganchicunata casucurga

rurayanchi Dios munangannuymi. Chaynuy
cawashaga lapan manacunganchitam paypita
chrasquishun. 23 Néatan caymi cayan chay
mandamanganchicunaga: Diospa-mayin
Jesucristoman yupachicunanchim, jinaman
mandamanganchinuy jucninchis jucninchis
cuyanacur cawananchim.

24 Chaura Dios mandangancunata césucugga
cayan Dioswanmi, jinaman Tayta Diossi cayan
chay cdsucugwantan. Natan Dioswan cayangan-
chita Santu Espiritum musyachimanchi.

4

Caynuypam musyanchi Diospita u Asyagpita
cangantas

1 Cuyashdcuna, amam lapan yachrachigcu-
nataga “Cayga razoncagtam vyachraydchin”
nipacunquichu, antis shumag taripapécuy
Santu Espiritu rimaydchingantas u Asyag
rimayachingantas.  “Nogaga Dios nimanganta
yachrachigmi c&” nigtucugcuna, achcam
yargararimun cay pachapa. 2 Gamcunaga nitan
caynuypam musyapacunqui Diospita canganta: Pi

maysi “Jesucristoga shamura razonpa runam”
nigga, Santu Espiritupa munayninchrimi
cayan. 3 Natan lapan yachrachigcunas,
Jesucristopita mana chaynuy yachrachigcunaga,
manam Santu Espiritupa munayninchriichu
capacun. Antis chaycunaga cayan Jesucristota
chregnigpa munayninchrimi. Gamcunaga nami
musyarcayanqui chaycuna shapdcamunanpitaga,
ndtan nami cay pachachru carcayan.

4  Wamrénuysi  cayagcuna, gamcunaga
Diosninchipam carcayanqui. Natan chay casqui
yachrachigcunataga ndmi yalisha capécunqui.
Gamcunachru cayag Diospa Espiritun chay
Asyagpita mas munayniyog captin. 5 Chay casqui
yachrachigcunaga capdcun Diosta mana cédsucug
runacuna castam. Chaymi rimapécun Diosta
mana casucug runacunanuyla. Jinamanga Diosta
mana cdsucugcunalam paycunataga mayapdacunsi.
6 Natan nogacunaga Diospam capéct. Pi
maysi Diospa runancagga yachrachipdcungitam
cdsucurcan.  Nétan Diospa mana runancagga
manam cdsucarcdmanchu. Chaynuypam reguenchi
Diospita cangantas u Asyagpita cangantas.

Diosga cuyacugmi

7Cuyashdcuna, jucninchis jucninchis cuyanacur
cawashun. Chay cuyanacur cawayga shamun
Diospitam. Pi maysi cuyacugga, Diospa castanmi,
jinaman Dioswanmi cayansi. 8 Natan pisi
mana cuyagga, manam Diospa castanchu.
Chaura Diosga cuyacugmi. 9 Diosga alisca
cuyamarninchim japalan Dios-mayin Jesucristota
cay pachaman cachramura, paypita cawachisha



1]JUAN 4:10 xii 1]JUAN 4:18

cananchipag. 19 Chaura Diosga manam payta
cuyanganchipachu Dios-mayin Jesucristota
cachramura, antis payga cuyapdmarlanchim
cachramura juchanchipita wanunanchi truca,
pay wanunanpag. 11 Cuyashédcuna, Diosninchi
chaynuy cuyayamashaga, chaynuy cuyanacushun
jucninchis jucninchis.

12 Manam pisi Diostaga imaysi ricapushachu.
Ndtan  cuyanacur  jucninchis  jucninchis
cawashaga, Diosga cayan noganchiwanmi.
Chauraga Dios noganchiwan cayaptinga
reguechicushun cuyanacur cawanganchipa.

13 Nétan noganchiwan Dios cayanganta, jina-
man noganchis Dioswan cayanganchita musy-
achimanchi noganchiman cachramungan Santu
Espiritum. 14 Natan Tayta Diosga, Dios-mayinta
cachramura runacunata salvananpagmi. Pay-
taga Nawicunawanmi ricapdcurd, jinaman chaytam
willapacurcayasi.

15 Pi maysi “Jesusga Diospa-mayinmi” nigga,
Dioswanmi cayan, ndtan Diossi paywantan cayan.
16 Chaynuypam musyanchi, jinaman “Razonmi”
ninchisi Dios cuyaydmanganchita. Diosga cuy-
acugmi. Pi maysi cuyacugcagga Dioswanmi
cayan, jinaman Diossi paywantan cayan.

17 Chaynuy nirga, cuyacugmanmi nd razonpa
muyurayanchi. Chauraga mana mancharilarmi
cashun runacunapa juchanta Dios taripinan
junagchru. Chaynuy cawarga Jesucristonuymi
cawayanchi cay pachachru. 18 Chaynuy cuyacug
runaga manam manchayarchu cawan, antis na
ali cuyacugman muyurushaga illacarunmi chay
manchayga. Chay manchayar cawagga aywayan

cunchuymanmi. Chaura manchayar cawagga
manaran muyunragchu ali cuyacugman.
19 Noganchiga cuyacug canchi Dios naupata
cuyamasha casham. 20 Pi maysi “Noga cuyami
Diosta” mniyar, Jesusman yupachicug-mayinta
chregnipagga casquicuyanmi. Pi maysi Jesusman
yupachicug-mayinta ricapuyar mana cuyagga,
(imanuypatag mana ricapuyangan Diostaga
cuyanga? 21 Quiquin Jesusmi niras: “Diosta
cuyagga, cuyachun Jesusman yupachicug-
mayintas” nir.

S

Diosta razonpa cuyarga cdsucushun
1 Pisi Diospa castancagga “Jesusga razonpa
‘Salvacugtam cachramushag’” Dios ninganmi

cayan” nichun. Natan pi maysi Tayta
Diosta cuyagga, cuyachun Diospa waquin
castancunatas. 2 Tayta Diosta razonpa

cuyanganchipam, jinaman mandangancunata
casucunganchipam, musyanchi razonpa Diospa
castancuna cuyayanganchita. 3 Tayta Diosta
cuyanchi caynuypam: mandamanganchicunata
casucuypam. Natan mandamanganchicunaga
manam sasa ruraychu. 4 Pisi Diospa runancagga,
yalinmi cay pachachru imas lutan ruray
munaycunata. Natan Jesusman yupachicurmi
cay pachachru imas lutan ruray munaycunata
yalinchi. > ¢Pitag yalin chay lutan ruray
munaycunata? Pisi yalin Diospa-mayin Jesusman
yupachicugcunalam.

Quimam musyachimanchi Jesuspita

6 Caynuypam musyayanchi Jesucristo
‘Salvacugtam cachramushag’ Dios ningan
canganta: Yacuwan bautizacunganpam, ndtan
yawarninta jichrar wanunganpam. Chauraga
manam yacuchru bautizacungalanpachu
musyachimanchi, antis yacuchru bautiza-
cunganwanmi, jinaman yawarninta jichrar
wanunganwanmi.  Natan Diospa Espiritunsi
shumagmi musyaydchin caycuna razonpa
cangantaga. 7 Chauraga paypita quimam
musyarcaydchin. 8 Diospa Espiritunmi,
yacum, jinaman yawarninmi, ndtan quimansi
chaynuylatam nipécun.

9 Quima runacuna ricapdcunganta chaynuyla
willapdmashaga “Razonmi” ninchim, ndtan Dios
willachimanganchitaga masran “Razonmi”
nichwansi,  Dios-mayinpita quiquin Dios
willapayédchimashaga. 10 Chaura pisi Diospa-
mayin Jesusman yupachicugcunaga shumagmi
musyarcayan razonpa canganta. Natan Diosman
mana yupachicugcunaga, ricapacun Diosta
casquipagmi, Dios-mayinpita willachinganta
mana chrasquicur. 11 Caytam Diosga
willarachimanchi: Chay willamanganchiga
cayan imaycamas nd paywan cawayanganchim,
ndtan imaycamas cawayanchiga Diospa-mayin
Jesuswan carmi. 12 Pi maysi Diospa-mayin
Jesuswancagga, nd cawayan Dioswanmi
imaycamas. Natan Diospa-mayinwan manacagga
manam Dioswan cawanchu.

Cay carta rurayta ushandpag caylata niydrishay

13 Caycunata isquirbimurd, gamcuna Diospa-
mayinman yupachicugcuna, Dioswan imaycamas
ni cawarcayangayta musyapéacunaypagmi.

14 Chaymi noganchiga mana payta manchar-
inchichu. Néatan imatas pay munangannuy
manacushaga mayamanchim. 15 Ima mana-
cunganchitas Dios mayanganta musyayarga,
shuyarachwanmi manacunganchinuy Diospita
chrasquinanchitas.

16 Pisi  Jesusman  yupachicug-mayinta
perdonénacagjucharurayagtaricapurga, Diostam
manacunman. Chaura payga cawachingam
imaycamas. Cayta niya perdonédna juchata
rurarcayagcunapagmi, ndtan cayanmi jucha
mana imaysi perdondna. Chaypagga manam
manacurcay nipdcugchu. 17 Ima-ayga lutan
ruraysi juchdcuymi. Né&tan cayanmi juchacuna
Dios mana perdonénan.

18 Noganchi shumag musyayanchi, Diospa
castancuna mana juchdcuyalar cawapéacunganta.
Paycunaga  chaynuyla  juchdcuyar = mana
cawapicunchu Diospa-mayin Jesus cachiptinmi.
Chaymi mana Asyagsi imanaytas atipanchu.
19 Noganchi musyanchim Tayta Diospa
canganchita. Natan musyanchitan Diosta mana
cadsucug runacuna Asyagpa munayninchru
cayangantas. 20 Musyanchitan Diospa-mayin
Jesucristo shamungantas. Paymi shumag
tantiachimasha canchi razoncag  Diosta
reguenanchipag. Chaura noganchiga cayanchi
chay razoncagwanmi. Natan chay razoncagga
cayan Diospa-mayin Jesucristom. Payga cayan

razoncag Diosmi. Paytan cayan imaycama
cawachicugsi.

21 Wamrdnuysi cayagcuna, amamar Tayta
Diostanuyga  ricapicunquichu  imatas cay
pachachruga. Chaynuy cachun.

